
ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ 
ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ



ᑕᓪᓗᕈᑎᐅᑉ ᐃᒪᖓ 
ᑲᓇᑕᒥ ᐃᒪᕐᒥᐅᑕᓂ 
ᓴᐳᔾᔨᕕᖓ 
ᑕᒥ ᐊᖏᓂᖅᐹᖑᓪᓗᓂ ᐃᒪᓂᒃ ᓴᐳᒻᒥᔭᐅᓯᒪᔪᓄᑦ

ᑕᐃᑲᓂ 2017, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓴᕐᑎᑦᑎᓚᐅᖅᑐᑦ ᑐᒃᓯᕋᐅᑎᓂᒃ ᑭᒡᓕᒃᓴᖓᓄᑦ ᑕᓪᓗᕈᑎᐅᑉ 
ᐃᒪᖓᑕ ᑲᓇᑕᒥ ᑕᕆᐅᖓ ᓴᐳᒻᒥᔭᐅᔪᖅ. ᓴᕿᑦᑎᓗᑎᒃ ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᖓ ᓴᐳᒻᒥᔭᐅᔪᖅ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᑦ ᐋᔩᖃᑎᒌᒍᑎᒋᔭᖏᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖕᖏᕈᑎᑦ ᑖᒃᑯᐊᓗ ᑲᓇᑕᐅᑉ ᒐᕙᒪᒃᑯᑦ. 

ᐅᓇ ᓴᕿᑕᐅᒍᓂ, ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᖓ ᓴᐳᒻᒥᔭᐅᔪᖅ ᑕᐃᒪᓐᓇᐅᓂᐊᖅᑐᖅ ᑲᓇᑕᐅᑉ ᐱᖁᑎᖓ 
ᐊᖕᖏᓂᖅᐹᖅ ᐃᒥᖅ ᐃᒪᕐᓂ ᓴᐳᒻᒥᔭᐅᔪᓂ. ᑎᑭᐅᑎᓯᒪᔪᖅ 110,000 ᐊᕙᓗᓕᒫᖓ ᑭᓚᒦᑕᔅ, ᑕᓪᓗᕈᑎᐅᑉ ᐃᒪᖓᑕ 
ᐊᖕᖏᓂᖓ ᖃᓂᒋᔮᓂ ᒪᕐᕈᐃᓪᓗᐊᖅᑐᖅ ᐊᖕᖏᓂᖓᑕ ᓅᕙ ᓯᑰᓴ.

ᐅᓇ ᑲᔾᔮᓇᖅᑐᖅ ᓱᕐᕋᒃᓯᒪᓐᖏᑦᑐᖅ ᓄᓇᖓ ᑕᕆᐅᖅ ᐅᓄᖅᑐᓂᒃ ᓇᑦᑎᖃᖅᑐᖅ, ᕿᓚᓗᒐᕐᓂᒃ ᖃᑯᖅᑐᓂᒃ, 
ᐊᐃᕈᕐᓂᒃ, ᐊᒻᒪᓗ ᑎᑭᑉᐸᒃᑐᑦ ᑎᖕᒥᐊᑦ. ᐃᓚᖃᖅᑐᖅ ᑕᓪᓕᒪᓂᒃ ᖁᑎᖕᓂᖅᐹᒥ ᓄᓇᓕᖕᓂᒃ - ᐃᒃᐱᐊᕐᔪᒃ, 
ᑲᖏᖅᖢᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓂᒃ, ᐊᒻᒪᓗ ᖃᐅᓱᐃᑦᑐᖅ.

ᑕᒪᐃᓐᓂᑦ ᒐᕙᒪᒃᑯᓂᑦ ᐱᒋᐊᕈᑕᐅᓯᒪᔪᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᖃᐅᔾᔪᐃᔨᐅᔪᑦ ᑕᒪᐃᓐᓄᑦ ᒐᕙᒪᒃᑯᓄᑦ ᐱᒋᐊᕈᑕᐅᓯᒪᔪᓂᒃ ᑕᒪᑐᒧᖓ 
ᐋᔩᖃᑎᒌᒍᑕᐅᓂᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖕᖏᕈᑎᑦ 
ᐅᑯᐊ ᐋᕿᒃᑕᐅᓂᐊᖅᑐᑦ ᑕᓪᓗᕈᑎᐅᑉ ᐃᒪᖓᓄᑦ. ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑖᒃᑯᐊᓪᓚᐅᑕᐅᔪᑦ 
ᒐᕙᒪᑐᖃᒃᑯᓂ ᐊᐅᓚᑦᓯᕕᖏᓐᓂ ᐱᓕᕆᖃᑕᐅᔪᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᔪᓯᔪᒥᒃ ᓴᓇᖃᑎᖃᖅᑐᑦ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑭᓯᐊᓂ ᐱᓕᕆᔪᑦ ᐃᓚᖃᕆᓪᓗᑎᒃ ᐊᓯᖏᓐᓂᒃ ᒐᕙᒪᑐᖃᒃᑯᑦ ᐊᐅᓚᑦᓯᕕᖏᓐᓂᑦ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᖃᑎᖃᖅᐸᒃᑐᑦ ᑎᓴᒪᐃᖅᖢᒍ ᐅᑭᐅᒥ ᒥᓂᔅᑕᖓᓂ ᐊᕙᑎᓕᕆᔨᒃᑯᑦ ᐊᒻᒪᓗ 
ᓯᓚᐅᑉ ᐅᖂᓯᕙᓪᓕᐊᓂᖓᑕ ᐊᓯᑦᔨᕐᓂᖓᓂᒃ ᑲᓇᑕ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᖃᑎᖃᖅᐸᒃᑐᑦ 
ᐃᖃᓗᓕᕆᔨᒃᑯᓂᒃ ᐊᒻᒪᓗ ᐃᒪᕕᓕᕆᔨᒃᑯᓂᒃ, ᐋᓐᓂᐊᖃᑦᑕᐃᓂᑎᑦᑎᔨᒃᑯᓂᒃ ᑲᓇᑕ, ᓂᕿᒃᓴᓕᐅᖅᑐᑦ ᓄᓇᒥᑦ 
ᐊᒻᒪᓗ ᐆᒪᔪᓂᑦ ᐱᕈᖅᑐᓂᓪᓗ ᑲᓇᑕ, ᐃᖃᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᑲᓇᑕ, ᐃᖏᕐᕋᔪᓕᕆᓕᒃᑯᑦ 
ᑲᓇᑕ, ᐃᓄᓕᕆᔨᑐᖃᒃᑯᑦ ᑲᓇᑕ, ᑲᓇᑕᒥ ᐅᒥᐊᕐᔪᐊᑦ ᓴᐳᓐᓂᐊᖅᑏᑦ, ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᐊᓄ 
ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᑎᒥᖓ. ᑕᐃᑲᓂ ᔪᓚᐃ 2018, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᖃᑎᖃᓚᐅᕐᒥᔪᑦ ᑲᓇᑕᐅᑉ ᓯᕗᓕᐅᖅᑎᕐᔪᐊᖓᓂᒃ ᐳᓚᐃᒥᓂᔅᑕ ᑎᑎᕋᕐᕕᖓᓂᒃ ᐅᖃᖃᑎᒌᒍᑎᒋᓪᓗᒋᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖕᖏᕈᑎᑦ.

1 ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



ᔮᓄᐊᕆ 2018 
ᓄᓇᓕᖕᓂ 
ᐳᓚᕋᓐᓂᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐱᒋᐊᓚᐅᖅᐳᑦ 2018 ᐳᓚᕋᖅᖢᑎᒃ 
ᐃᒃᐱᐊᕐᔪᒃ, ᑲᖏᖅᑐᒑᐱᒃ, 
ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐊᒻᒪᓗ 
ᖃᐅᓱᐃᑦᑐᖅ ᐅᖃᖃᑎᒌᒍᑎᒋᓪᓗᒋᑦ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᕐᓂᖏᓐᓄᓪᓗ 
ᐊᖏᕈᑎᑦ ᑕᒪᓐᓇ ᑎᑭᐅᑎᓂᐊᖅᑐᖅ 
ᓴᕿᑕᐅᓯᒪᓂᖓᓄ ᑕᓪᓗᕈᑎᐅᑉ ᐃᒪᖓ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐊᖓᔪᖅᑳᖅ ᐋᔩᖃᑎᒌᒃᑎᓄ 
ᑕᒪᑐᒧᖓ ᑕᓪᓗᕈᑎᐅᑉ ᐃᒪᖓ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᒃᓴᖏᓐᓄᓪᓗ ᐊᖏᕈᑎᑦ, ᓵᓐᑐᓚ 
ᐃᓅᑎᖅ, ᐃᓂᖃᕐᑎᑦᑎᓪᓗᓂ ᑲᑎᒪᔪᓂᒃ.

ᐅᑯᐊ ᑲᑎᒪᓃᑦ ᒪᑐᐃᖓᔪᑦ 
ᐃᓄᓕᒫᓄᑦ ᓄᓇᓕᖕᓂ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᐱᖅᓱᓚᐅᖅᑐᑦ ᓄᓇᓕᖕᓂ ᑭᓱᓂᒃ 
ᐃᓚᓕᐅᔾᔨᓯᒪᔪᓐᓇᕐᒪᖔᑕ ᑕᒪᑐᒧᖓ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᒃᓴᖏᓐᓄᓪᓗ ᐊᖏᕈᑎᑦ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ ᑕᕿᑕᒫᑦ ᐋᔩᖃᑎᒌᖃᑦᑕᖅᑐᑦ 
ᑲᑎᒪᓪᓗᑎᒃ ᑕᐃᒪᖓᓂᑦ ᕕᕝᕗᐊᕆ 
2018, ᐃᓚᖃᖅᑐᑦ ᐊᒥᓱᓂᒃ 
ᐱᓕᕆᑎᑦᑎᔾᔪᑕᐅᔪᓄᑦ-ᐊᑕᔪᑦ ᑲᑎᒪᓃᑦ 
ᓄᓇᓕᖕᓂ ᐊᒻᒪᓗ ᐱᓇᓱᐊᖃᑎᒋᔭᑦᑎᓂᒃ. 

ᐋᒡᒌᓯ 2017
ᑕᓪᓗᕈᑎᐅᑉ ᐃᒪᖓᓂ 
ᑲᓇᑕᒥ ᐃᒫᓂ 
ᓴᐳᔾᔨᕕᐅᑉ ᑭᓪᓕᖏᑦ 
ᓇᓗᓇᐃᖅᑕᐅᕗᑦ
ᐊᒡᒌᓯ 2017ᒥ, ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓃᒃᑯᑦ, 
ᐃᓚᒋᓪᓗᒋᑦ ᓄᓇᕗᑦ ᒐᕙᒪᒃᑯᑦ, 
ᑐᓴᖅᑎᑦᑎᓚᐅᖅᓯᒪᖕᒪᑕ 
ᑭᖑᓪᓕᖅᐹᕆᔭᐅᓂᐊᖅᑐᓂᒃ 
ᑭᓪᓕᒋᔭᐅᓂᐊᖅᑐᒥᒃ ᑕᓪᓗᕈᑎᐅᑉ 
ᐃᒪᖓᓄ ᐃᒪᕐᒥᐅᑕᐃᑦ 
ᓴᐳᔾᔨᕕᖓᓄᑦ ᖁᑦᑎᒃᑐᒥ ᓄᓇᕘᒥ −, 
ᐱᓐᖑᖅᓯᒪᓕᖅᑎᓪᓗᒍ, ᐊᖏᓂᖅᐹᖑᓗᓂ 
ᓴᐳᒻᒥᔭᐅᓯᒪᓂᖃᕐᓂᐊᖅᑐᖅ ᑲᓇᑕᒥ.  
ᑕᒪᓐᓇ ᑭᒡᒐᖅᑐᐃᓯᒪᓂᖃᕐᓂᐊᖅᑐᖅ 1.9 
ᐳᓴᓐᑎᒥᒃ ᑲᓇᑕᒥ ᑕᕆᐅᖑᔪᓂᒃ ᐊᒻᒪᓗ 
ᐱᒻᒪᕆᐅᔪᒥᒃ ᐃᑲᔪᕐᓂᖃᕐᓂᐊᖅᖢᓂ 
ᑲᓇᑕᒥ ᓄᓇᕐᔪᐊᕐᒥ 
ᐱᓂᐊᕐᓂᕆᓯᒪᔭᖏᓐᓂᒃ ᓴᐳᔾᔨᓂᕐᒥᒃ 
10ᐳᓴᓐᑎᓂᒃ ᑕᕆᐅᓂ ᓯᒡᔭᕆᔭᐅᔪᓂᓗ 
2020ᖑᖅᓴᓂᖓᓄᑦ.

ᔫᓐ/ᔪᓚᐃ 2018 
ᐱᒋᐊᓕᓵᕐᓂᖓᓄ 
ᐊᐅᓚᑦᑎᔾᔪᑎᒃᓴᓄᑦ 
ᐸᕐᓇᐅᑎ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐱᓕᕆᕗᑦ ᑎᑎᕋᓕᕆᓪᓗᒍ 
ᐱᒋᐊᕈᑎᒃᓴᓄᑦ ᐊᐅᓚᑦᑎᔾᔪᑎᒃᓴᑦ 
ᐸᕐᓇᐅᑎ ᑕᐃᑉᓱᒧᖓ ᑕᓪᓗᕈᑎᐅᑉ ᐃᒪᖓ 
ᑲᓇᑕᒥ ᓴᐳᒻᒥᔭᐅᔪᖅ ᑖᒃᑯᐊᓗ ᓄᓇᕗᑦ 
ᒐᕙᒪᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ. ᐅᓇ ᐊᐅᓚᑦᑎᔾᔪᑕᐅᓂᐊᖅᑐᓄᑦ 
ᐸᕐᓇᐅᑎ ᑐᑭᒧᐊᒃᑎᑦᑎᔾᔪᑕᐅᓂᐊᖅᑐᖅ 
ᓯᕗᓪᓕᕐᓄᑦ 5 ᐅᑭᐅᓄᑦ 
ᐃᖏᕐᕋᑎᑕᐅᓗᓂ. ᐃᓚᖃᕐᓂᐊᖅᑐᖅ 
ᐊᐅᓚᑦᑎᔾᔪᑕᐅᓂᐊᖅᑐᓄᑦ 
ᑐᑭᓕᐅᕈᑕᐅᕙᓪᓕᐊᓂᐊᖅᑐᑦ ᐊᒻᒪᓗ 
ᑭᒡᓕᓕᐊᒃᓴᐃᑦ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐅᐸᖃᑦᑕᓚᐅᖅᑐᑦ 
ᑕᒪᐃᓐᓄᑦ ᑕᓪᓕᒪᓄᑦ ᓄᓇᓕᖕᓄᑦ 
ᑕᓪᓗᕈᑎᐅᑉ ᐃᒪᖓᑕ ᖃᓂᒋᔭᖓᓂ 
ᓄᓇᓕᖕᓄᑦ ᐃᑲᔪᖃᑎᒌᒃᖢᑎᒃ ᓄᓇᓖᑦ 
ᐱᕙᓪᓕᐊᑎᑕᐅᓪᓗᓂ ᐊᐅᓚᑦᑎᔾᔪᑎᒃᓴᓄᑦ 
ᐸᕐᓇᐅᑎᖓ.

ᔫᓐ 2018 
ᑕᕆᐅᕐᒥ 
ᓇᑉᐸᕆᐊᓕᑦ

ᑕᐃᑲᓂ ᔫᓐ 2018 ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ, ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓄᓇᓕᖕᓄ 
ᐅᐸᓚᐅᖅᑐᑦ ᑲᖏᖅᖢᒑᐱᒃ, ᐊᐅᓱᐃᑦᑐᖅ, 
ᖃᐅᓱᐃᑦᑐᖅ, ᐊᒻᒪᓗ ᐃᒃᐱᐊᕐᔪᒃ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐃᓂᖃᕐᑎᑦᑎᓚᐅᖅᑐᑦ ᐃᓄᓕᒫᓂᒃ 
ᑲᑎᒪᑎᑦᑎᓪᓗᑎᒃ ᓄᐊᑦᑎᓪᓗᑎᒃ 
ᐅᖃᐅᓯᒃᓴᖏᓐᓂᒃ ᐊᑐᓂ ᓄᓇᓖᑦ 
ᑕᐅᑦᑐᖏᓐᓂᒃ ᐱᔪᒪᔭᒥᖕᓂᒃ ᑕᕆᐅᕐᒥ 
ᓇᑉᐸᕆᐊᓕᑦ, ᓲᕐᓗ ᒥᑭᔪᓄᑦ 
ᐅᒥᐊᕐᓄᑦ ᑭᓴᕐᕕᒃ ᑐᓚᒃᓯᒪᕕᑦ. ᐅᑯᐊ 
ᑲᑎᒪᔩᑦ ᐳᓛᓚᐅᖅᑐᑦ ᐸᖕᓂᖅᑑᖅ 
ᐃᓕᑦᑎᔭᖅᑐᕐᓗᑎᒃ ᓴᓇᓯᒪᓂᐊᕐᓂᖓᓂ 
ᐊᒻᒪᓗ ᐃᑲᔫᑎᒃᓴᐃᑦ ᑕᕆᐅᕐᒥ 
ᓇᑉᐸᖅᑕᐅᓂᐊᖅᑐᒥ ᑕᐃᑲᓂ. 
(ᒥᑦᑎᒪᑕᓕᒃ ᐳᓛᖅᑕᐅᓚᐅᓐᖏᑦᑐᖅ 
ᐱᔾᔪᑎᒋᓪᓗᒍ ᑕᕆᐅᕐᒥ 
ᓇᑉᐸᖅᑐᖃᕈᓐᓇᓐᖏᓂᖓᓂᒃ ᐅᓇᓗ 
ᓄᓇᓕᒃ ᐱᓕᕆᖃᑎᖃᕇᖅᑐᖅ ᓄᓇᕗᑦ 
ᒐᕙᒪᒃᑯᓂᒃ.)  

ᔪᓚᐃ 2018 
ᐅᐊᑦᑎᔩᑦ 
ᐱᓕᕆᑎᑦᑎᔾᔪᑕᐅᔪᖅ 
ᑲᔪᓯᔪᓐᓇᕋᔭᕈᓂ 
ᐃᒃᐱᐊᕐᔪᖕᒥ
ᑕᐃᑲᓂ ᔪᓚᐃ 2018, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐱᒋᐊᕐᑎᑦᑎᓚᐅᖅᑐᑦ 
ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ 
ᐅᐊᑦᑎᔩᑦ ᐱᓕᕆᑎᑦᑎᔾᔪᑕᐅᔪᖅ 
ᐃᒃᐱᐊᕐᔪᖕᒥ. ᑕᒪᐅᓐᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᒃᓴᖏᓐᓄᓪᓗ ᐊᖕᖏᕈᑎᑦ 
ᓱᓕ ᑭᖑᓪᓕᖅᐹᖅᓯᐅᑎᖏᑦ 
ᐱᔭᕇᖅᑕᐅᓚᐅᓐᖏᑦᑐᑦ, ᑭᓯᐊᓂ ᐅᓇ 
ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ 
ᐱᓕᕆᑎᑦᑎᔾᔪᑕᐅᔪᖅ ᐱᒋᐊᓕᓵᖅᑐᖅ 
ᐃᑲᔫᑎᔪᖅ ᑕᒪᑐᒧᖓ ᑕᓪᓗᕈᑎᐅᑉ 
ᐃᒪᖓᓂ ᓄᓇᓕᖕᓄᑦ. ᐅᓇ 
ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ 
ᐱᓕᕆᑎᑦᑎᔾᔪᑕᐅᔪᖅ 
ᐃᖅᑲᓇᐃᔭᕐᑎᑦᑎᔪᖅ ᓄᓇᓕᖕᓂ 
ᐊᐅᓚᑦᑎᓪᓗᑎᒃ ᓄᓇᖓᓂ 
ᑕᓪᓗᕈᑎᐅᑉ ᐃᒪᖓᓂ ᖃᓂᒋᔭᖓᓂ 
ᐃᒃᐱᐊᕐᔪᒃ. ᐅᑯᐊ ᒥᐊᓂᕆᔪᑦ 
ᐆᒪᔪᓕᒫᓂᒃ ᐊᕙᑎᓕᒫᖏᓐᓂᒡᓗ 
ᖃᓄᐃᖏᑦᑎᐊᕐᒪᖔᑕ, 
ᖃᐅᔨᓴᑦᑎᐊᖃᑦᑕᖅᑐᑦ ᐱᐅᓯᑐᖃᖃᕐᕕᑦ 
ᐃᓂᖏᓐᓂᒃ, ᐃᑲᔫᑎᓂᒃ ᓄᓇᒥᑦ ᐊᒻᒪᓗ 
ᑕᕆᐅᕐᒥᑦ ᐸᕐᓇᐃᖃᑦᑕᖅᑐᑦ ᐊᒻᒪᓗ 
ᐊᐅᓚᑦᑎᔾᔪᑕᐅᒋᐊᓕᖕᓄᑦ, ᐊᒻᒪᓗ 
ᐊᑐᖅᑕᐅᑎᑦᑎᔪᑦ ᑭᖑᓂᕆᔪᒫᖅᑕᒥᖕᓄᑦ 
ᐃᓄᐃᑦ.

3 ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 4ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



ᐅᑐᐱᕆ  30, 2018, ᐊᖏᕈᑎᐅᒋᐊᕐᖓᖅᑐᒥᒃ ᐱᔭᕇᕈᑎᖃᓚᐅᖅᑐᑦ, ᐊᒻᒪᓗ ᐱᒻᒪᕆᐅᔪᓂᒃ ᐃᓗᓕᖃᖅᖢᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒥ ᑕᓪᓗᕈᑎᐅᑉ ᐃᒪᖓᓄᑦ ᐃᒪᕐᒥᐅᑕᐃᑦ ᓴᐳᔾᔨᕕᖓᓄᑦ, ᐱᖃᓯᐅᑎᓯᒪᔪᑦ 
ᓄᑖᖑᓂᐊᖅᑐᒥᒃ ᒐᕙᒪᑐᖃᒃᑯᑦ-ᐃᓄᐃᓪᓗ ᐊᐅᓚᑦᑎᓗᑎᒃ ᐊᒻᒪᓗ ᐃᓄᖕᓂᑦ ᐅᖃᐅᔾᔨᖃᕐᓂᐊᖅᖢᑎᒃ ᑕᓪᓗᕈᑎᐅᑉ ᐃᒪᖓᓄ 
ᓴᐳᔾᔨᕕᖕᒥᑦ.  ᓱᓕ, ᑖᒃᑯᐊ ᐊᑎᓕᐅᖅᑎᐅᔪᑦ ᐊᖏᖃᑎᒌᓚᐅᕐᒪᑎᒃ ᐃᓱᒪᒋᔭᖃᕈᓐᓇᕐᓂᐊᕐᓗᑎᒃ ᓇᓖᕌᒐᒃᓴᐅᔪᓐᓇᖅᑐᓂᒃ 
ᐱᓐᖑᖅᑎᑦᑎᔪᓐᓇᕐᓂᐊᕐᓗᑎᒃ ᐃᒪᕐᒥᐅᑕᓂ ᓴᐳᔾᔨᕕᒃᓴᒥᒃ ᐊᐅᓱᐃᑦᑑᑉ ᓂᒋᐊᓂ ᖁᑦᑎᒃᑐᒥ ᑐᕙᐃᔪᐃᑦᑐᒥ (ᑐᑭᖓ “ᓯᑯᐃᕈᓐᓇᓐᖏᑦᑐᖅ” 
ᐃᓄᒃᑎᑐᑦ).

ᐊᑎᓕᐅᖅᑕᐅᑎᓪᓗᒍ ᐊᖏᕈᑎᒋᔭᐅᒋᐊᕐᖓᖅᑐᖅ, ᐸᐅᓗᓯ ᐊᕿᐊᕈᖅ, ᐊᖓᔪᖅᑳᖅ ᕿᑭᖅᑕᓃᒃᑯᓐᓂᑦ, ᑲᑕᕆᓐ ᒪᑭᐊᓇ, ᒥᓂᔅᑕ 
ᐊᕙᑎᓕᕆᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ ᐊᒻᒪᓗ ᒥᓂᔅᑕᐅᓪᓗᓂ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂ, ᐊᒻᒪᓗ ᔮᓇᑕᓐ 
ᐅᐃᓪᑭᓐᓴᓐ, ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓂᑦ ᓯᒡᔭᒥᐅᑕᓕᕆᔨᒃᑯᓐᓂᓗ, ᓇᓗᓇᐃᖅᓯᒃᑲᓐᓂᓚᐅᕐᒪᑎᒃ ᐱᔭᕇᕈᑎᖃᕈᒪᓪᓗᑎᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓂ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒥᒃ ᓇᓗᓇᐃᖅᓯᔾᔪᑎᒋᔭᐅᓂᐊᖅᑐᒥᒃ ᓴᐳᒻᒥᔭᐅᓂᖓᓂ ᑕᓪᓗᕈᑎᐅᑉ ᐃᒪᖓ, 
ᓄᓇᕐᔪᐊᕐᒥ ᐱᒻᒪᕆᐅᔪᒥᒃ, ᐃᑲᔫᑎᒋᔭᐅᓂᐊᕐᒪᑦ ᐅᓪᓗᒥᐅᔪᖅ ᐊᒻᒪᓗ ᓯᕗᓂᕐᒥ ᑭᖑᕚᖑᓂᐊᖅᑐᓂᒃ ᐃᓄᖕᓄᑦ ᑲᓇᑕᒥᐅᑕᓄᓪᓗ.

ᓴᖅᑭᑕᐅᓂᖓᑦ ᑕᓪᓗᕈᑎᐅᑉ ᐃᒪᖓᓄᑦ ᐃᒪᕐᒥᐅᑕᐃᑦ ᓴᐳᔾᔨᕕᖕᒥᑦ ᐱᒻᒪᕆᐅᓂᐊᕐᒪᑦ ᐃᑲᔪᖃᑕᐅᓂᐊᖅᖢᓂ ᓴᐳᒻᒥᔭᐅᓂᖏᑦ 
ᑲᓇᑕᒥ ᓄᓇᖁᑎᒋᔭᐅᔪᑦ ᐊᒻᒪᓗ ᐅᒪᔪᓂᒃ ᓄᓇᓂᒃ ᐊᑐᖅᐸᒃᑐᓂ, ᐊᒻᒪᓗ ᓇᓗᓇᐃᖅᓯᔪᓐᓇᕐᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ 
ᐃᒃᐱᒋᔭᐅᓯᒪᑦᑎᐊᕐᓂᐊᕐᓂᖏᑦ ᐊᒻᒪᓗ ᐃᓕᖅᑯᓯᒃᑯᑦ ᖃᓄᐃᓕᐅᕈᑎᒋᔭᐅᕙᑦᑐᑦ ᑲᔪᓰᓐᓇᕐᓂᐊᖅᖢᑎᒃ ᑕᕝᕙᓂ ᓄᓇᖁᑎᒋᔭᐅᔪᒥᒃ 
ᑭᖑᕚᕆᔭᐅᔪᓄᑦ ᐊᑐᖅᑕᐅᖃᑕᐅᔪᓐᓇᓛᕐᒪᑕ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ (ᑭᒡᒐᑐᖅᑕᐅᓪᓗᑎᒃ ᒥᕐᖑᐃᓯᕐᕕᓕᕆᔨᒃᑯᓐᓂᑦ ᑲᓇᑕᒥ, 
ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ ᑲᓇᑕᒥ) ᐋᔩᕋᕈᑎᖃᖃᑦᑕᕐᖓᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ (ᐊᖏᕈᑏᑦ) ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᔅᓴᒥᒃ 2018ᒥ ᐱᒋᐊᓕᕋᑖᖅᑎᓪᓗᒍ 
ᐊᕐᕌᒍ. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᑐᔾᔨᖃᑎᒌᒃᑯᑦ ᑎᑭᐅᑎᕋᑖᔪᒻᒪᑕ ᓯᕗᓪᓕᕐᐹᒥ ᐊᖏᕋᑎᒌᒍᑎᕐᖓᐅᒻᒧᑦ ᐊᒻᒪᓗ 
ᖃᐅᔨᑎᑦᑎᒍᒪᓪᓗᑎᒃ ᑖᒃᑯᐊ ᒥᔅᓵᓄᑦ ᐱᒻᒪᕆᐅᓗᐊᙳᐊᕐᓂᖏᓐᓂᒃ ᐃᖅᑲᓇᐃᔮᖑᓯᒪᔪᓂᑦ.

ᐊᖏᕈᑏᑦ ᑕᓪᓗᕈᑎᐅᑉ ᐃᒪᖓᓄᑦ ᓴᐳᔾᔨᕕᒃᓴᒧᑦ – ᑲᑐᔾᔨᖃᑎᒌᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑎᑭᐅᑎᓯᒪᓕᕐᒪᑕ 
ᐊᖏᖃᑎᒌᒍᑎᖃᕐᓂᕐᒧᑦ ᐅᑯᐊ ᐃᓗᓕᖏᑕ ᒥᒃᓵᓄᑦ, ᑐᑭᓯᐅᒪᒍᑎᖃᖅᖢᑎᒃ ᐱᒻᒪᕆᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᖏᑕ 
ᐊᒻᒪᓗ ᐋᖅᑭᒃᓯᓯᒪᓪᓗᑎᒃ ᓯᕗᓕᖅᓯᓂᕐᒧᑦ ᐃᖅᑲᓇᐃᔮᕆᓂᐊᖅᑕᖏᓐᓂᒃ ᐃᓄᐃᑦ ᑲᒪᒋᓂᐊᖅᑕᖏᓐᓂᒃ ᐊᐅᓚᑦᑎᓂᕐᒥᒃ 
ᓴᐳᔾᔨᕕᖕᒥᑦ, ᐊᒻᒪᓗ ᐋᖅᑭᓯᒪᓂᕆᓂᐊᖅᑕᖏᓐᓂᒃ ᓇᓗᓇᐃᔭᐃᓯᒪᓪᓗᑎᒃ ᐊᐅᓚᑦᑎᓂᕐᒧᑦ ᑕᓪᓗᕈᑎᐅᑉ ᐃᒪᖓᓂ:    

• ᐱᒋᐊᕐᖓᐅᑎᖏᑦ ᑐᓐᖓᕕᖏᓪᓗ ᐊᖏᕈᑏᑦ;
• ᓄᑖᖅ ᐃᑲᔫᖅᑎᒌᓪᓗᑎᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᓂᐊᖅᑐᖅ; ᐊᒻᒪᓗ  
• ᓄᓇᓕᖕᓂᑦ ᐅᖃᐅᔾᔨᒋᐊᖅᑏᑦ ᑎᒥᐅᔪᑦ.  

ᖁᑦᑎᒃᑑᑉ ᐃᒪᖓᓂ/ᑐᕙᐃᔪᐃᑦᑐᖅ – ᐃᑲᔪᖅᑎᒌᓪᓗᑎᒃ ᐱᓕᕆᖃᑎᖃᕐᓗᑎᒃ ᑲᑐᔾᔨᖃᑎᒌᒃᑯᓐᓂᑦ, ᓄᓇᕗᑦ 
ᑲᓇᑕᐅᓪᓗ ᒐᕙᒪᒃᑯᖏᓐᓂᑦ ᖃᐅᔨᓇᓱᐊᕐᓂᐊᖅᑐᑦ ᐊᑐᖅᑕᐅᔪᓐᓇᕋᔭᖅᑐᒥᒃ ᖃᐅᔨᓴᕐᓂᕐᒧᑦ ᖃᐅᔨᓴᕐᓗᑎᒃ 
ᓇᓖᕌᕋᒃᓴᓂᑦ ᐱᙳᖅᑎᑕᐅᓛᖁᓪᓗᒋᑦ ᐃᒫᓂ ᓴᐳᔾᔨᕕᒃᓴᐃᑦ ᑕᒫᓂ ᖃᐅᔨᒪᔭᐅᔾᔪᑎᓕᒻᒥ ᐃᒫᒃ “ᖁᑦᑎᑦᑑᑉ ᐃᒪᖓ” 
ᐅᕝᕙᓘᓐᓃᑦ ᑐᕙᐃᔪᐃᑦᑐᖅ. ᑲᑐᔾᔨᖃᑎᒌᒃᑯᑦ ᓯᕗᓪᓕᖅᐹᒥ ᐊᖏᖃᑎᒌᒍᑎᖃᖅᓯᒪᔪᑦ ᐃᑲᔪᖅᓱᐃᓪᓗᑎᒃ ᑕᐃᒫᒃ 
ᐸᕐᓇᑕᐅᓯᒪᔪᒥᒃ ᑲᑐᔾᔨᖃᑎᖃᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᐊᖏᓂᖓ, ᐊᕙᑎᖓᑕᓗ ᑭᓪᓕᒋᓂᐊᖅᑕᖏᑦ, 
ᐊᒻᒪᓗ ᓇᓗᓇᐃᖅᑕᐅᓂᕆᓛᖅᑕᖏᑦ ᑖᒃᑯᐊ ᐃᒫᓂ ᓴᐳᔾᔨᕕᒃᓵᒃ ᖃᐅᔨᒃᑲᖅᑕᐅᓯᒪᒍᑎᖃᕐᓂᐊᕐᒪᑕ ᓄᓇᓕᓐᓂᑦ 
ᑐᑭᓯᒋᐊᕐᕕᖃᖅᓯᒪᓗᑎᒃ ᐊᒻᒪᓗ ᖃᐅᔨᓴᖅᓯᒪᓗᑎᒃ.

ᐃᓱᒪᒋᔭᐅᓯᒪᔪᖅ ᑲᔪᓯᑎᑕᐅᒍᒪᒐᔭᙳᐊᖅᑐᓂ ᑖᒃᑯᓇᓂᑦ ᑲᑐᔾᔨᖃᑎᒌᒃᑯᓐᓂᑦ ᐋᔩᖃᑎᒌᒍᑎᖃᕐᓂᕐᒧᑦ ᑖᓐᓇ ᐃᓚᒋᔭᐅᓯᒪᖕᒪᑦ 
ᐃᓄᖕᓂᑦ ᐅᐊᑦᑎᔨᖃᕐᓂᕐᒥᒃ ᕿᑭᖅᑕᓂ ᓄᓇᖃᕐᕕᐅᔪᒥ ᐊᒻᒪᓗ ᓯᕗᒧᐊᑦᑎᑦᑎᓂᕐᒥᓪᓗ ᓴᐳᔾᔨᕕᒻᒥ ᒪᑭᒪᓇᓱᐊᕈᑕᐅᓂᐊᖅᑐᒥ. 
ᐱᓗᐊᖅᑐᒥᑦ, ᑲᑐᔾᔨᖃᑎᒌᒃᑯᑦ ᖃᐅᔨᓇᓱᐊᕈᑎᖃᕐᖓᑕ ᑐᓂᓯᒪᒍᑕᐅᓂᐊᖅᑐᓂᑦ ᐱᕈᖅᐸᓪᓕᐊᑎᑕᒃᓴᓂᑦ ᐃᓄᐃᑦ ᐃᓕᖅᑯᓯᖏᑎᒍᑦ 
ᐱᓕᕆᔾᔪᓯᕆᕙᑦᑕᖏᓐᓂᒃ ᓲᕐᓗ ᐱᖅᑯᓯᑦᑎᒍᑦ ᐊᖑᓇᓱᖃᑦᑕᕐᓂᖅ, ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᖅ, ᐊᒻᒪᓗ ᐊᐅᓚᔾᔪᑎᔅᓴᓂᑦ 
ᐱᕙᓪᓕᐊᑎᑦᑎᓂᕐᒥᒃ. ᐊᖏᕈᑏᑦ ᐊᑑᑎᖃᕐᖓᑕ ᓴᖅᑭᔮᖅᑎᑦᑎᒋᐊᒃᑲᓐᓂᕈᑕᐅᔪᓐᓇᖅᑐᓂ ᓴᐳᔾᔨᕕᒻᒥ ᒪᑭᒪᓇᓱᐊᕈᑎᖃᕐᓂᕐᒥᒃ 
ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᒻᒥᑦ ᑕᐃᒫᒃ ᖃᐅᔨᒪᑦᑎᐊᕈᑕᐅᓂᐊᖅᑐᒥᒃ ᐃᓅᓯᕐᒧᑦ, ᐊᕙᑎᓕᕆᓂᕐᒧᑦ ᒪᑭᒪᓇᓱᐊᕈᑎᓄᓪᓗ 
ᐃᑲᔫᑎᖃᕐᓂᖓᓂᒃ ᐃᓄᖕᓄᑦ ᑐᕌᖓᔪᓂᑦ. ᒫᓐᓇᓕ, ᑲᑐᔾᔨᖃᑎᒌᒃᑯᑦ ᑲᔪᓯᓂᐊᖅᑐᑦ ᓂᐱᒋᔭᐅᖃᑦᑕᕐᓗᑎᒃ ᐃᑲᔪᕐᓱᐃᓗᑎᒃ ᐱᔾᔪᑎᒋᓪᓗᒋᑦ 
ᐃᑲᔫᓯᐊᓪᓚᑦᑖᖑᔪᓐᓇᖅᑐᑦ ᐃᓄᓐᓄᑦ ᐃᑲᔫᑎᓖᑦ ᐱᕙᓪᓕᐊᔪᓕᕆᓂᕐᒥᒃ ᐱᔾᔪᑎᖏᓐᓄᑦ ᑲᓇᑕᒥ ᐃᒫᓂ ᓴᐳᔾᔨᕕᐅᑉ:

ᑐᒃᓯᕋᐅᑕᐅᓯᒪᔪᑦ ᐅᐊᑦᑎᔨᖃᕐᓂᕐᒧᑦ ᐱᓕᕆᐊᒃᓴᑦ – ᐅᐊᑦᑎᔨᐅᓂᕐᒧᑦ ᐃᓄᐃᑦ ᐊᒻᒪᓗ ᐊᖑᓇᓱᒃᑎᓄᑦ ᐃᖅᓇᐃᔮᒃᓴᑦ 
ᐊᑐᓂᑦ ᑕᓪᓕᒪᓂᑦ ᓄᓇᓕᖕᓂᑦ ᑕᓪᓗᕈᑎᐅᑉ ᐃᓗᐊᓂᓗ ᐊᕙᑖᓂᓗ ᓄᓇᓕᖕᓂᑦ ᐅᓐᖑᖅᑎᑦᑎᖁᓪᓗᒋᑦ ᐱᓪᓚᑦᑖᓂᑦ, 
ᑖᒃᑯᓄᖓ ᐊᑑᑎᓪᓚᑦᑖᖅᑐᓂᑦ ᓄᓇᓕᑦᑎᒍᑦ-ᒪᑭᒪᓇᓱᐊᕈᑎᓂᑦ ᐃᑲᔫᓯᐊᒃᓴᑦ ᐃᓚᒌᔭᐅᓪᓗᑎᒃ ᓂᕿᒃᓴᖃᑦᑎᐊᖃᑦᑕᕐᓂᖅ 
ᐊᒻᒪᓗ ᑲᒪᒋᔭᖃᕐᓂᖅ ᖃᐅᔨᓴᖅᑐᓕᕆᓂᕐᒥᒃ ᐃᓚᒋᔭᐅᑎᑦᑎᓯᓐᓈᕐᓗᑎᒃ ᐃᓅᓱᒃᑐᓂᑦ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ 
ᐃᓄᐃᑦ ᐱᓕᕆᔪᓐᓇᕐᓂᖏᓐᓂᒃ ᐊᒻᒪᓗ ᓇᖕᒥᓂᖅ ᐊᐅᓚᑦᑎᒍᓐᓇᕐᓂᖏᓐᓂᒃ 

ᑐᒃᓯᕋᐅᑕᐅᓯᒪᔪᑦ ᐊᐅᓚᔾᔪᑎᒃᓴᓄᑦ ᐃᑲᔪᖅᑕᐅᓂᐊᖅᑐᑦ

ᐃᒫᓂ ᐊᐅᓚᔾᔪᑎᒃᓴᓂᑦ ᐱᕈᖅᐸᓪᓕᐊᑎᑦᑎᓂᖅ ᑎᓴᒪᓂᑦ ᑕᓪᓕᒪᐅᑎᓪᓗᒋᑦ ᓄᓇᓖᑦ. ᒐᕙᒪᑐᖃᒃᑯᑦ ᐊᒻᒪᓗ 
ᕿᑭᖅᑕᓃᒃᑯᑦ ᐱᒋᐊᖅᓯᒪᓕᖅᑐᑦ ᖃᐅᔨᓴᕐᓂᕐᒥᒃ  ᓯᕗᒧᐊᕈᑎᒋᔭᐅᓂᐊᕐᒪᑕ ᑕᒪᒃᑯᐊ ᐱᓕᕆᐊᒃᓴᑦ.

ᐊᔾᔨᒌᙱᑐᒡᒍᑎᓄᑦ−ᐊᑐᖅᑕᐅᖃᑦᑕᕋᔭᖅᑐᒥᒃ ᐊᐅᓚᔾᔪᑎᒃᓴᒥᒃ ᐋᖅᑭᐅᒪᑎᑦᑎᓂᐊᖅᑐᒥᒃ ᐊᑦᑕᓇᙱᑦᑐᒥᒃ 
ᐃᓯᖃᑦᑕᕈᓐᓇᕐᓗᑎᒃ ᓄᓇᒃᑯᑦ ᐃᒪᒃᑯᓪᓗ ᐃᓱᒪᒋᓪᓗᒋᑦ ᓱᒃᑲᔪᒥᒃ ᐊᕙᑎᖓᑕ ᐊᓯᔾᔨᖅᑕᖃᑦᑕᕐᓂᖓ ᐊᒻᒪᓗ 
ᐃᑲᔪᕐᓗᑎᒃ ᐊᐅᓚᓂᖏᓐᓂᒃ ᐅᐊᑦᑎᔩᑦ ᐃᓄᐃᑦ ᐊᒻᒪᓗ ᐊᖑᓇᓱᑦᑎᓄᑦ
ᐃᑲᔫᑏᑦ. ᑖᒃᑯᐊ ᐱᖃᓯᐅᔾᔨᓯᒪᔪᑦ ᓇᒥᑐᐃᓐᓇᖅ ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᒃ ᐃᓄᒃᓯᐅᑎᓂᑦ ᓂᕿᓕᕆᕕᖕᒥᑦ 
ᐃᑲᔫᑕᐅᓂᐊᖅᑐᒥᒃ ᓂᕿᓕᕆᖃᑦᑕᓂᕐᒥᒃ ᐊᒻᒪᓗ ᒪᑭᒪᓇᓱᐊᕈᑎᓕᕿᓂᕐᒥᒃ ᐊᖑᓇᓱᖃᑦᑕᓂᕐᒨᖓᔪᓂᑦ.

ᓴᓇᔭᐅᓗᓂ ᐊᕕᑦᑐᖅᓯᒪᕕᖕᒥ ᐃᓕᓐᓂᐊᕐᕕᒃᓴᖅ ᐃᓕᓐᓂᐊᑎᑦᑎᕕᐅᖃᑦᑕᓂᐊᖅᑐᒥᒃ ᐃᓄᖕᓂᑦ ᕿᑭᖅᑕᓂ 
ᐃᖅᑲᓇᐃᔮᒃᓴᓄᑦ ᑐᕌᖓᔪᓂᑦ ᓇᒥᓕᒫᖅ ᐃᖅᑲᓇᐃᔭᕐᕕᐅᓲᓂᑦ.

ᑖᒃᑯᐊ ᑭᖑᓪᓕᖅᐹᒃᑯᑦ ᒪᓕᒐᒃᓴᐅᓂᐊᖅᑐᑦ ᐊᖏᕈᑎᓂ, ᐃᓚᒋᓗᒋᑦ ᕿᑭᖅᑕᓃᒃᑯᑦ ᑐᒃᓯᕋᖅᓯᒪᔭᓕᒫᖏᑦ ᓇᓗᓇᐃᔭᖅᑕᐅᓯᒪᔪᑦ ᖁᓛᓂ, ᐋᔩᕋᕈᑎᒋᔭᐅᑐᐃᓐᓇᕆᐊᖃᖅᑐᑦ ᒐᕙᒪᑐᖃᒃᑯᓐᓂᑦ 
ᕿᑭᖅᑕᓃᒃᑯᓐᓂᓗ ᐊᒻᒪᓗ ᓄᓇᕗᑦ ᒐᕙᒪᒃᑯᑦ.  

ᐅᑐᐱᕆ 2018
ᐊᖏᕆᐊᙵᐅᑎᖃᓕᖅᑐᑦ

5 ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 6ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



ᖁᕕᐊᓲᑎᖃᕈᓐᓇᖅᓯᓚᐅᖅᑐᒍᑦ ᐃᒃᐱᐊᕐᔪᖕᒥ ᐆᑦᑐᕋᖅᑕᐅᔪᒥᒃ ᐱᓕᕆᐊᕐᒥ ᑕᓪᓗᕈᑎᐅᑉ ᐃᒪᖓᓂ ᓄᓇᓕᖕᓄᑦ ᐳᓚᕋᖅᑎᓪᓗᑕ ᓄᕖᕝᕙ 
20, 2018. ᑖᒃᑯᐊ ᐅᐊᑦᑎᔩᑦ ᓇᑦᑎᖃᖅᑎᑦᑎᓚᐅᖅᑐᑦ ᐃᖃᓗᒃᐱᖕᓂᓗ ᐊᒻᒪᓗ ᐊᓯᖏᓐᓂᒃ ᓂᕿᖃᓚᐅᕐᒥᔪᖅ.

ᓄᕖᕝᕙ 2018
ᐊᔾᔨᐅᓐᖏᑦᑐᒥᒃ ᓂᕆᕕᐊᔾᔪᐊᖅᑎᑦᑎᓂᖅ: ᐃᒃᐱᐊᕐᔪᒃ

7 ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



2018 ᓄᙳᖏᓐᓂ, ᕿᑭᖅᑕᓂᒃᑯᑦ ᓄᓇᓕᓐᓄᑦ ᓇᕈᓇᑲᑕᔪᒻᒪᑕ ᑕᓪᓕᒪᓄᑦ Hᐊᒪᓚᐅᔪᓄᑦ ᐊᑑᑎᕕᐅᔪᓄᑦ ᑕᓪᓗᕈᑎᐅᑉ ᐃᒪᖓᓄᑦ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓄᑦ ᖃᐅᔨᑎᒋᐊᖅᑐᖅᑐᒋᑦ ᑐᑭᓯᑎᑦᑎᒋᐊᕈᑎᔅᓴᐅᓕᖅᑐᓂᑦ 
ᐋᔩᕋᕈᑎᖏᓐᓂᒃ ᐊᒻᒪᓗ ᓯᕗᓪᓕᕐᐹᒥ ᐊᖏᖃᑎᒌᒍᑎᕐᖓᐅᑎᖓᓐᓄᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ.
  
ᓵᓐᑐᕋ ᐃᓅᑎᖅ, ᕿᑭᖅᑕᓂᒃᑯᑦ ᐋᔩᕋᖅᑎᓪᓗᐊᑕᖓᑦ, ᓯᕗᓕᕐᓯᖃᑦᑕᔪᔪᖅ ᑲᑎᒪᖃᑎᖃᕐᓂᖏᓐᓂᒃ Hᐊᒪᓚᒃᑯᑦ ᑲᑎᒪᔨᖏᓐᓂᑦ, 
ᑲᑎᒪᔨᖏᓐᓂᑦ ᐊᖑᓇᓱᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓂᑦ. ᑐᙵᓱᑦᑎᑎᓪᓗᑎᒃ ᒪᑐᐃᖓᑎᑦᑎᖃᑦᑕᔪᒻᒥᔪᑦ 
ᐅᓐᓄᒃᑯᑦ ᓄᓇᓖᑦ ᐊᓯᖏᓪᓗ ᓄᓇᖅᑲᑎᒋᔭᐅᔪᑦ ᑲᑎᖃᑦᑕᔪᔪᑦ ᐃᓱᒪᒋᔭᖏᓐᓂᒃ ᑭᐅᔾᔪᑎᖏᓐᓂᓪᓗ ᐅᖃᐅᓯᖃᖃᑦᑕᔪᔪᑦ. 

ᓄᕖᕝᕙ/ᑎᓯᐱᕆ 2018
ᑕᓪᓗᕈᑎᐅᑉ ᐃᒪᖓᑕ ᒥᔅᓵᓄᑦ ᓄᓇᓕᓐᓄᑦ ᓇᕈᔾᔪᑎᖃᕐᓂᖅ

10ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



ᒫᔾᔨ 2019
ᕿᑭᖅᑕᓂᒃᑯᑦ ᓴᖅᑭᑎᑦᑎᕗᑦ ᓂᕿᓂᑦ ᐊᐅᓚᑦᑎᓂᕐᒧᑦ ᐊᒻᒪᓗ 
ᐊᖑᓇᓱᖃᑦᑕᓂᕐᒧᑦ ᐅᓂᒃᑳᓕᐊᖑᓯᒪᔪᓂᑦ ᐊᒻᒪᓗ ᕿᑭᖅᑕᓂᒃᑯᑦ ᑭᐅᕗᑦ 
ᒐᕙᒪᑐᖃᒃᑯᓐᓄᑦ ᐊᑐᖅᑐᓂᒃ ᑎᑎᕋᕐᓯᒪᔭᖏᓐᓄᑦ “ᓴᙱᓂᕐᓴᐅᕗᒍᑦ 
ᑲᑐᔾᔨᖃᑎᒌᑦᑐᑕ: ᐅᑭᐅᖅᑕᖅᑐᒥ ᐅᐊᓐᓇᕐᒥᐅᓂᓪᓗ ᐊᑐᐊᒐᑦ ᐋᖅᑭᓯᒪᓂᖏᑦ 
ᑲᓇᑕᒧᑦ” ᐅᓂᒃᑳᓂᑦ.

11 ᐃᓄᐃᑦ ᑲᒪᔨᐅᓂᖏᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᓴᖅᑭᑎᑦᑎᔪᒻᒥᔪᒍᑦ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ ᓂᕿᔅᓴᕐᓯᐅᖃᑦᑕᓂᕐᒧᓪᓗ ᐅᓂᒃᑳᓂᑦᐃᑲᔫᑎᖃᕐᓂᐊᕐᖓᑕ ᐅᖃᐅᓯᐅᑎᓪᓗᒋᑦ 
ᓂᕿᔅᓴᖃᑦᑎᐊᖃᑦᑕᕆᐊᖃᕐᓂᖅ ᓄᓇᑦᑎᓐᓂ ᐊᕕᑦᑐᕐᓯᒪᕕᑦᑎᒍᑦ ᐊᒻᒪᓗ ᓄᓇᕗᒥ. ᑖᒃᑯᐊ ᐅᓂᒃᑳᑦ ᓇᓗᓇᐃᔭᐃᓯᒪᔪᑦ ᓯᕗᓂᔅᓴᑎᓐᓄᑦ 
ᐱᔾᔪᑎᓕᓐᓂᑦ, ᐋᖅᑭᐅᒪᒍᑎᔅᓴᓂᑦ ᐱᓇᓱᐊᕈᑕᐅᓂᐊᖅᑐᓂᑦ ᓄᓇᕗᒥ ᓂᕿᓂᑦ ᐊᔪᕐᓴᖃᑦᑕᓂᕐᒥᒃ ᐊᑲᐅᙱᓕᐅᕈᑎᖃᖅᑎᓪᓗᒋᑦ. 

ᐅᓂᒃᑳᕗᑦ ᕿᓄᔾᔪᑎᓕᒃ ᐃᓱᒪᒋᔭᐅᕙᑦᑐᒥᒃ ᓴᖑᑎᑦᑎᒋᐊᖁᔨᓪᓗᑎᒃ ᓂᕿᔅᓴᑦᑎᐊᕆᐊᖃᕐᓂᕐᒥᒃ ᒪᑐᒧᖓ ᓵᙵᒋᐊᖔᖁᔨᓪᓗᑎᒃ ᓂᕿᓂᑦ 
ᐊᐅᓚᑦᑎᔾᔪᑎᖃᕐᓂᕐᒥᒃ. 

ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒥᒃ ᐊᑐᓯᒍᒪᓂᐊᕈᑦᑕ ᓄᓇᕗᒥ ᐃᒪᐃᓕᐅᕈᑕᐅᔭᕆᐊᖃᕐᓂᐊᕐᖓᑦ ᓄᑖᕈᖅᑎᑕᐅᓗᑎᒃ 
ᐊᑐᐊᒐᐃᑦ ᐋᖅᑭᓯᒪᓂᕆᕙᑦᑕᖏᑦ ᐊᒻᒪᓗ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ ᐊᑐᖅᑕᐅᕙᑦᑐᑦ ᑐᑭᓯᐅᒪᑦᑎᐊᖅᑐᓂᑦ ᐃᓄᐃᑦ 
ᓯᕗᓕᖅᑎᖏᑦ ᑐᑭᓕᐅᖅᑎᐅᖃᑦᑕᕐᓂᖏᓐᓂᒃ ᐊᒻᒪᓗ ᐊᑐᓯᑎᑦᑎᓗᑎᒃ ᓯᕕᑐᔪᒨᖓᔪᒥᒃ ᑐᑭᒧᐊᒍᑎᔅᓴᓂᑦ ᐸᕐᓇᐃᖃᑦᑕᓂᕐᒥᒃ. 
ᐱᓇᓱᐊᕈᑎᖃᕆᐊᖃᓪᓚᑦᑖᓕᕋᑦᑕ ᐊᐅᓚᔾᔪᑎᔅᓴᓂᑦ ᐱᖁᑎᕐᔪᐊᓂᑦ, ᐱᓗᐊᖅᑐᒥᑦ ᐅᒥᐊᕐᓄᑦ ᑐᓚᑦᑕᕐᕕᓐᓂᑦ ᓴᓇᔭᐅᒋᐊᓕᓐᓂᑦ 
ᐊᒻᒪᓗᑦᑕᐅᖅ ᐱᓇᓱᐊᕈᑎᔅᓴᓂᑦ ᐱᔭᖅᑭᔅᓴᖅᑕᐅᔾᔪᑎᔅᓴᖏᓐᓂᒃ ᐃᖅᑲᓇᐃᔮᖃᕈᑎᔅᓴᖏᓐᓂᒃ ᐃᓄᐃᑦ ᐃᖅᑲᓇᐃᔮᔅᓴᓄᑦ 
ᐊᖑᓇᓱᖃᑦᑕᖅᑐᓕᕆᓂᕐᒥᒃ. 

ᑕᓪᓗᕈᑎᐅᑉ ᐃᒪᖓᓂ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ ᐋᔩᕋᕈᑕᐅᓂᖏᑦ ᐊᒻᒪᓗ 
ᓯᕗᓪᓕᐸᐅᑦᑎᐅᔾᔭᐅᓂᐊᖅᑐᑦ ᓇᓕᖅᑲᑎᖃᕐᖓᑕ ᑖᒃᑯᓄᖓ ᐅᓂᒃᑳᓄᑦ.


